
திண்டுக்கல் மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 34°-35°  செல்சியஸ் ஆகவும், குறைந்தபட்ச வெப்பநிலை 25° செல்சியஸ் ஆகவும் பதிவானது. மேலும் மழை பெறப்பட்டது.
	கடந்தவார வானிலை

குறுஞ்செய்தி :
மாவட்டத்தின் ஒரு சில இடங்களில் ஆகஸ்ட் 24, 25 மற்றும் 28 தேதி மிக லேசான மழைக்கு வாய்ப்புள்ளது. அதிகபட்ச வெப்பநிலையானது 35°-37° செல்சியஸ் ஆகவும், குறைந்தபட்ச வெப்பநிலையானது 26°- 27° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 10 முதல் 12 கி.மீ வேகத்தில், தென்மேற்கு மற்றும் மேற்கு திசைகளிலிருந்து காற்று வீசக்கூடும். 
பொது ஆலோசனை: 
விவசாயம் :
பயறு வகைகள், காய்கறிப் பயிர்கள் மற்றும் நிலக்கடலை பயிர்களில் சாறு உறிஞ்சும் பூச்சிகள் தென்படும் இதனை கட்டுப்படுத்த 5% வேப்பங்கொட்டை கரைசல் தெளிக்கலாம்.
கால்நடை வளர்ப்பு:

மாவட்டத்தின் ஒரு சில  இடங்களில் ஆகஸ்ட்  24 மற்றும் 25ம் தேதி இடி மின்னலுடன் கூடிய  லேசானது முதல் மிதமான மழைக்கு வாய்ப்பு  உள்ளது. வயல்களில் ஆடுகளை கிடை  அமர்த்துதல் மற்றும் மேய்ச்சலின் போது  போதிய பாதுகாப்பு நடவடிக்கைகளை மேற்கொள்ளவும்.   இந்த காலகட்டத்தில் கால்நடைகளை  மேய்ச்சலுக்கு  வெளியே  அனுப்பாமல்,  மின்கம்பம் மற்றும்  மரங்களில்  கட்டாமலும் பாதுகாப்பாக  கொட்டகைகளில்  கட்டி வைக்கும் படியும் கேட்டுகொள்ளப்படுகிறார்கள்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : கொத்தவரை, தக்காளி, கால்நடை.
கொத்தவரை: 
தற்போது நிலவும் பருவம் கொத்தவரை பயிர் விதைப்பு அல்லது நடவுக்கு ஏற்றதாகும். ஒரு எக்டருக்கு 10 கிலோ விதை தேவைப்படும்
விதைகளை நன்கு ஆறிய வடி கஞ்சியில் 600 கிராம் ரைசோபியம் நுண்ணுயிர் கலவைக் கொண்டு நேர்த்தி செய்ய வேண்டும். விதைக்கும் முன்னர் 15-30 நிமிடம் நிழலில் உலர்த்தவும்
விதைகளை பார்களின் பக்க வாட்டில் 15 செ.மீ இடைவெளியில் ஊன்ற வேண்டும்.
தக்காளி: 
தக்காளி பயிரில் ஊசித்துளைப்பான் தாக்குதல் பரவலாக தென்படுகின்றது. இந்த வகை பூச்சியின் தாக்குதலால் தாக்காளியின் இலைகள், தண்டுகள் சுரண்டப்பட்டும், பழங்கள் ஊசிது வாரங்களுடன் காணப்படும். 
பூச்சி தாக்கிய பழங்கள், செடிகளை அகற்றி குழியில் புதைக்க வேண்டும. 
ஒரு ஏக்கருக்கு 6 இனக்கவர்ச்சி பொறிகள் வைக்கலாம். மேலும் தேவை ஏற்படின், ஒரு ஏக்கருக்கு 20சதம் புளுபெண்டமைடு 25மி.லி. அல்லது 1 முதல் 5 சத அசாடிராக்டின் 1லி. தெளித்து கட்டுப்படுத்தலாம்.
கால்நடை:

ஆடு வளர்க்கும் விவசாயிகளின் கவனத்திற்கு. ஆடுகளின் எடை அதிகரிக்கவும்,  ஆட்டு குட்டிகளின் இறப்பை தவிர்க்கவும் குடற்புழு நீக்கம் செய்வது மிகவும் அவசியமாகும், 
பொதுவாக ஜீலை முதல் செப்டம்பர் மாதங்களில் தட்டைப் புழுக்களுக்கான குடற் புழு நீக்க மருந்துகளை கொடுக்க வேண்டும், இது வரை கொடுக்காதவர்கள் அருகிலுள்ள கால்நடை மருத்துவரை அணுகி தங்களது ஆடுகளுக்கு குடற்புழு நீக்க மருந்தினை கொடுக்கவும்.
